
Broj: 01-027/26 

Kakanj, 27.02.2026.godine 

 

OPĆINA KAKANJ 

OPĆINSKI NAČELNIK 

OPĆINSKO VIJEĆE 

 

Predmet: Informacija o radu Udruženja „Razvojni centar općine Kakanj“ za period januar-

decembar 2025. godine 

Poštovani, 

ovim putem dostavljamo Informaciju o radu i aktivnostima Udruženja „Razvojni centar 

općine Kakanj“ za period od 01.01.2025. godine do 31.12.2025. godine. Ovaj dokument 

predstavlja pregled ključnih aktivnosti, projekata i inicijativa koje su realizovane tokom 

izvještajnog perioda, te daje uvid u najvažnije rezultate ostvarene kroz saradnju sa lokalnim 

institucijama, privrednim subjektima i organizacijama civilnog društva. 

Tokom protekle godine Razvojni centar općine Kakanj nastavio je aktivno djelovati kao 

podrška lokalnom ekonomskom i društvenom razvoju, kroz pripremu i realizaciju razvojnih 

projekata, jačanje partnerskih odnosa sa relevantnim institucijama i organizacijama, te 

pružanje stručne podrške privrednim subjektima, obrazovnim ustanovama i nevladinom 

sektoru. Poseban fokus bio je usmjeren na identifikaciju razvojnih prilika, pripremu 

kvalitetnih projektnih aplikacija i privlačenje eksternih finansijskih sredstava za realizaciju 

projekata od značaja za lokalnu zajednicu. 

Rezultati ostvareni tokom izvještajnog perioda potvrđuju kontinuiran napredak u radu 

Razvojnog centra, kako u pogledu broja realizovanih aktivnosti, tako i u jačanju kapaciteta za 

pripremu i upravljanje projektima. Kroz aktivnu saradnju sa Općinom Kakanj, višim nivoima 

vlasti, međunarodnim organizacijama i drugim partnerima, realizovan je značajan broj 

inicijativa koje doprinose unapređenju poslovnog ambijenta, razvoju obrazovne 

infrastrukture, podršci poduzetništvu i jačanju civilnog sektora. 

Ovaj izvještaj pruža pregled najznačajnijih aktivnosti i rezultata ostvarenih tokom 2025. 

godine, te potvrđuje opredijeljenost Razvojnog centra općine Kakanj da i u narednom periodu 

nastavi aktivno doprinositi održivom razvoju lokalne zajednice i unapređenju kvaliteta života 

njenih građana. 

Finansije 

Udruženje Razvojni centar općine Kakanj je udruženje od posebnog značaja za općinu 

Kakanj, te shodno potpisanim ugovorima ima direktno finansiranje od strane Općine Kakanj. 

Prethodne godine, imali smo predviđeni budžet u iznosu od 40.817,00 KM. Izvještaji o 

utrošenim sredstvima po osnovu našeg predviđenog budžeta su dostavljeni Službi za privredu, 

urbanizam i zaštitu okoline Općine Kakanj. Ukupan iznos sredstava koji smo iskoristili za 

poslovanje u periodu 01/24-12/24 iznosi: 40.288,16 KM. Budžet je iskorišten za plate (plata 

direktora, kao jedinog uposlenika), za troškove održavanja kancelarije, knjigovodstvene 

troškove, hemijska sredstva za čišćenje i nabavku kancelarijskog materijala i sl. 

U nastavku možete vidjeti kratak tabelarni pregled utrošenih sredstava. 

Vrsta troška Iznos u KM 

Materijalni troškovi 4.513,39 

Plate i naknade 35.774,77 

Ostali troškovi / 

UKUPNO 40.288,16 

  

Poslovne aktivnosti 

Tokom protekle godine Razvojni centar općine Kakanj nastavio je sa realizacijom različitih 

razvojnih aktivnosti, pri čemu je poseban fokus stavljen na jačanje vlastitih organizacijskih i 

stručnih kapaciteta, kao i na osiguranje finansijskih sredstava za realizaciju projekata koje 

Razvojni centar inicira i vodi. U tom kontekstu značajan dio aktivnosti bio je usmjeren na 

pripremu i razvoj projektnih inicijativa koje imaju za cilj dugoročno unapređenje inovacijskog 

i poduzetničkog okruženja u lokalnoj zajednici, među kojima posebno mjesto zauzima 

projekat „NEXFAB – Inovacijski centar za tehnologije, energetsku efikasnost i održivu 

proizvodnju“. 

Paralelno s jačanjem vlastitih razvojnih inicijativa, Razvojni centar je nastavio pružati 

podršku lokalnim akterima kroz pripremu projektnih aplikacija i savjetodavne aktivnosti. 

Posebnu pažnju posvetili smo saradnji s privrednim subjektima sa područja općine Kakanj, 

što je rezultiralo pripremom većeg broja uspješnih prijava na programe podrške namijenjene 

unapređenju proizvodnih kapaciteta, nabavci opreme i otvaranju novih radnih mjesta. 

Nastavljena je i kvalitetna saradnja s obrazovnim institucijama, naročito sa srednjim školama, 

kroz potpisivanje memoranduma o saradnji za učešće na projektu NEXFAB, zajedničku 

pripremu projektnih prijedloga i inicijativa usmjerenih na unapređenje obrazovne 

infrastrukture i stvaranje boljih uslova za obrazovanje mladih. Također, tokom izvještajnog 

perioda dodatno smo intenzivirali saradnju s nevladinim organizacijama,  pružajući podršku u  

procesu osnivanja nevladinih organizacija, postavljanja temelja rada, pripreme projekata i 

razvoja partnerskih inicijativa, čime smo doprinijeli jačanju civilnog sektora u našoj lokalnoj 

zajednici. 

Kontinuirana saradnja sa Općinom Kakanj ostala je na visokom nivou i predstavljala je važan 

oslonac u realizaciji brojnih aktivnosti i razvojnih inicijativa. Istovremeno smo radili na 

proširenju mreže partnerstava sa međunarodnim organizacijama, ministarstvima, agencijama, 

komorama i drugim relevantnim institucijama. Kroz ovakav pristup, koji istovremeno 

podrazumijeva jačanje vlastitih kapaciteta i aktivnu saradnju sa svim ključnim akterima 

razvoja, Razvojni centar općine Kakanj nastavio je graditi temelje za dugoročan i održiv 

razvoj organizacije i lokalne zajednice. 

 

Projekti i drugi oblici direktne saradnje 

Vlastiti projekti 

Projekat „Inovacijski centar za tehnologiju, energetsku efikasnost i održivu proizvodnju – 

NEXFAB“ 

Jedna od najznačajnijih aktivnosti Razvojnog centra općine Kakanj u 2025. godini bila je 

priprema, kandidiranje i odobrenje projekta „Inovacijski centar za tehnologiju, energetsku 

efikasnost i održivu proizvodnju – NEXFAB“, koji predstavlja stratešku razvojnu inicijativu 

usmjerenu na jačanje tehnoloških kapaciteta lokalne privrede, razvoj inovacija i unapređenje 

održivih proizvodnih praksi u općini Kakanj. Ovaj projekat predstavlja važan iskorak u 

nastojanjima da se u lokalnoj zajednici stvore uslovi za primjenu savremenih industrijskih 

tehnologija, digitalizaciju proizvodnih procesa i jačanje konkurentnosti malih i srednjih 

preduzeća. 

Rad na razvoju projektne ideje započeo je početkom 2025. godine kroz analizu potreba 

lokalne privrede i identifikaciju ključnih izazova sa kojima se suočavaju privredni subjekti na 

području općine Kakanj. Posebna pažnja posvećena je sektorima proizvodnje, obrade metala, 

drveta i plastike. te drugih industrijskih djelatnosti koje imaju dugu tradiciju na području 

općine, ali koje se u savremenim tržišnim uslovima suočavaju sa potrebom kontinuirane 

tehnološke modernizacije, digitalizacije proizvodnje i povećanja energetske efikasnosti. Kroz 

razgovore sa predstavnicima lokalnih kompanija, obrazovnih institucija i drugih relevantnih 

aktera identificirana je potreba za formiranjem savremenog inovacijskog centra koji bi služio 

kao platforma za razvoj novih tehnoloških rješenja, praktičnu obuku i jačanje saradnje između 

privrede i obrazovanja. 

Na osnovu ovih analiza Razvojni centar općine Kakanj pristupio je pripremi projektne 

aplikacije za grant program „Lokalni ekonomski razvoj u Bosni i Hercegovini (LER u BiH)“, 

koji implementira Caritas Švicarske. Proces pripreme projektne prijave obuhvatio je detaljnu 

razradu projektne logike, definisanje ciljeva, rezultata i indikatora uspješnosti, izradu 

detaljnog plana aktivnosti i budžeta projekta, kao i pripremu sve prateće dokumentacije 

potrebne za evaluaciju projektne aplikacije. U okviru ovog procesa izrađen je logički okvir 

projekta, plan upravljanja rizicima, plan praćenja i evaluacije rezultata, kao i analiza uticaja 

projekta na okoliš i klimatske promjene u skladu sa metodologijom CEDRIG (Climate, 

Environment and Disaster Risk Integration Guidance). Za izradu projektne aplikacije, od 

strane donatora Caritas Švicarske odobren je Bridging grant u iznosu od 10.000,00 KM, koji 

je iskorišten za angažman više konsultanata na izradi aplikacije. 

Kao rezultat ovih aktivnosti, projekat „NEXFAB – Inovacijski centar za tehnologiju, 

energetsku efikasnost i održivu proizvodnju“ uspješno je prošao proces evaluacije i odobren 

je za finansiranje u okviru navedenog programa. Ukupna vrijednost projekta iznosi 

211.100,00 KM, od čega je kroz grant program LER u BiH osigurano 84.440,00 KM, dok je 

Općina Kakanj obezbijedila sufinansiranje projekta u iznosu od 126.660,00 KM.  

Ovim projektom Razvojni centar općine Kakanj dobio je priliku da realizuje jednu od 

najvažnijih razvojnih inicijativa u oblasti inovacija i tehnološkog razvoja na lokalnom 

nivou. 

U okviru projekta planirana je uspostava Inovacijskog centra NEXFAB, koji će biti smješten 

u novom prostoru namijenjenom razvoju tehnoloških i inovacijskih aktivnosti, čime će se 

stvoriti adekvatni infrastrukturni uslovi za realizaciju planiranih aktivnosti. Ovaj prostor bit će 

opremljen savremenim mašinama i tehnološkom opremom koja će biti dostupna lokalnim 

kompanijama, učenicima, studentima i drugim korisnicima zainteresiranim za razvoj 

inovativnih rješenja i unapređenje proizvodnih procesa. 

U okviru projekta planirana je nabavka savremene industrijske i tehnološke opreme, 

uključujući CNC mašine, opremu za robotiku i automatizaciju, 3D printere, opremu za 

digitalnu proizvodnju, te različite vrste softverskih i tehnoloških alata koji će omogućiti 

razvoj i testiranje novih proizvoda i procesa. Nabavkom ove opreme Razvojni centar općine 

Kakanj će značajno unaprijediti kapacitete za pružanje podrške lokalnoj privredi u oblasti 

modernizacije proizvodnje, razvoja prototipa i uvođenja naprednih tehnologija. 

Pored tehnološke infrastrukture, projekat uključuje i aktivnosti usmjerene na razvoj ljudskih 

resursa, organizaciju stručnih obuka, radionica i edukativnih programa za predstavnike 

privrede, mlade i obrazovne institucije. Na taj način inovacijski centar NEXFAB bit će mjesto 

susreta znanja, tehnologije i poslovnih ideja, te platforma za razvoj novih projekata i 

partnerstava između različitih sektora. 

U cilju efikasne implementacije projekta, planirano je zapošljavanje projektnog koordinatora, 

koji će biti zadužen za svakodnevno upravljanje projektom, koordinaciju projektnih 

aktivnosti, komunikaciju sa donatorima i partnerima, te praćenje realizacije planiranih 

rezultata. Angažman projektnog koordinatora predstavlja važan organizacijski korak u jačanju 

kapaciteta Razvojnog centra za upravljanje složenim razvojnim projektima. 

U trenutku izrade ovog izvještaja projekat se nalazi u početnoj fazi implementacije, u okviru 

koje Razvojni centar općine Kakanj provodi niz administrativnih i operativnih aktivnosti. One 

uključuju pripremu i pokretanje postupaka javnih nabavki za nabavku planirane opreme i 

mašina, finaliziranje organizacijskih i kadrovskih kapaciteta projekta, kao i pripremu prostora 

u kojem će inovacijski centar biti smješten. Paralelno s tim provode se aktivnosti usmjerene 

na uspostavljanje saradnje sa lokalnim privrednim subjektima, obrazovnim institucijama i 

drugim relevantnim partnerima. 

Realizacijom projekta NEXFAB očekuje se dugoročan pozitivan uticaj na razvoj lokalne 

ekonomije, unapređenje tehnoloških kapaciteta privrednih subjekata, razvoj novih znanja i 

vještina kod mladih, te jačanje saradnje između privrede, obrazovanja i javnog sektora. 

Projekat će doprinijeti stvaranju inovativnog okruženja u kojem će lokalne kompanije imati 

pristup savremenim tehnologijama i stručnim znanjima, čime će se dodatno ojačati 

konkurentnost privrede općine Kakanj na domaćem i međunarodnom tržištu. 

Projekat „Inovacijski centar za tehnologiju, energetsku efikasnost i održivu proizvodnju – 

NEXFAB“ predstavlja jedan od najvažnijih projekata koje je Razvojni centar općine Kakanj 

inicirao i pripremio u proteklom periodu, te jasno potvrđuje njegovu ulogu kao ključne 

lokalne institucije za pripremu i implementaciju razvojnih projekata koji doprinose 

dugoročnom ekonomskom i tehnološkom razvoju općine Kakanj. 

Privreda 

Javni pozivi Federalnog ministarstva razvoja, poduzetništva i obrta za 2025. Godinu 

- Javni poziv „Poticaj za razvoj obrta i srodnih djelatnosti“ 

Asistenciju u pripremi projektnih aplikacija smo pružili ka ukupno 7 (sedam) obrta koji su 

aplicirali sa projektnim prijedlozima za nabavku mašina i opreme u službi obavljanja osnovne 

djelatnosti obrta.  

Dvije aplikacije su bile uspješne – Proizvodna djelatnost MEVLA WOOD i Proizvodni obrt 

„BENO“.   

Ukupni iznos odobrenih sredstava za sufinansiranje je iznosio 19.650,00 KM.  

Javni pozivi Ministarstva privrede ZDK za 2025. godinu   

- Javni poziv za sufinansiranje (refundaciju) investicija kod obrta i subvencioniranju 

obavljanja djelatnosti prema Uredbi o zaštiti tradicionalnih i starih zanata 

Za ovaj Javni poziv pružili smo asistenciju u pripremi jedne (1) aplikacije za Obrtničku radnju 

„ŠKORIĆ“. Aplikacija su se odnosile na refundaciju troškova nabavke opreme u obrtu. 

Aplikacija je bila uspješna, te ukupni iznos odobrenih sredstava za refundaciju troškova je 

iznosio 2.182,80 KM.  

- Javni poziv za prikupljanje zahtjeva za odobravanje i dodjelu (refundaciju) 

finansijskih sredstava namijenjenih subvencioniranju administrativnih troškova kod 

izgradnje proizvodnih objekata-2025 

Asistenciju u pripremi projektnih aplikacija smo pružili ka ukupno 3 (tri) firme – PDVM 

Elektrovar d.o.o. , Uslužni obrt „INOX METAL“ i „GRAMER“ Kakanj.  Sve aplikacije su 

bile uspješne, te ukupni iznos odobrenih sredstava je iznosio 56.000,00 KM.  

- Javni poziv za ostvarivanje prava na grant sredstva ekonomskog osnaživanja žena u 

ruralnim područjima za 2025. Godinu – Federalno ministarstvo poljoprivrede, 

vodoprivrede i šumarstva 

Za ovaj Javni poziv pružili smo asistenciju u pripremi smo dvije (2) aplikacije za Samostalne 

poljoprivrednice iz Kaknja – Rebija Bliznović i Mirnesa Fejzić. Aplikacije su se odnosile na 

nabavku novih mašina i opreme u poljoprivrednim djelatnostima. Sa zadovoljstvom ističemo 

da su obe aplikacije bile uspješne, te ukupni iznos odobrenih sredstava za refundaciju 

troškova je iznosio 18.379,29 KM.  

Ostali oblici saradnje sa privredom 

- Događaj „Ženski poslovni networking“, 

U cilju jačanja saradnje sa poslovnom zajednicom i poticanja novih oblika umrežavanja 

privrednika, Razvojni centar općine Kakanj je  učestvovao u organizaciji događaja „Ženski 

poslovni networking“, koji je održan 13. juna 2025. godine u VIP sali Općine Kakanj. 

Događaj je organizovan zajedno sa Asocijacijom poslovnih žena SHE iz Tešnja i ProCredit 

Bank, a okupio je veći broj poduzetnica i menadžerica iz Kaknja, kao i poslovne žene iz 

Sarajeva, Zenice, Tešnja i Viteza. Primarni cilj ovog susreta bio je povezivanje poslovnih 

žena iz različitih sektora, razmjena iskustava i stvaranje novih poslovnih prilika kroz 

međusobnu saradnju i podršku. 

Ovakvi događaji predstavljaju važan segment razvoja poduzetništva i jačanja poslovne mreže 

u lokalnoj zajednici, posebno kada je riječ o osnaživanju ženskog poduzetništva. Kroz aktivno 

učešće i institucionalnu podršku realizaciji ovog susreta, Razvojni centar općine Kakanj 

dodatno je potvrdio svoju ulogu partnera privredi i inicijatora aktivnosti koje doprinose 

razvoju poslovnih ideja, umrežavanju poduzetnika i stvaranju povoljnijeg poslovnog 

okruženja u općini Kakanj. 

- Izrada 3 biznis plana za lokalne kompanije 

U okviru pružanja stručne podrške lokalnim privrednim subjektima, Razvojni centar općine 

Kakanj je tokom izvještajnog perioda izradio tri biznis plana za kompanije sa područja općine 

Kakanj – TS Group d.o.o., Amanet d.o.o. i Master Gradnja. Predmetni biznis planovi 

pripremljeni su u svrhu apliciranja na različite programe podrške i razvojne projekte, kao i za 

potrebe pribavljanja kreditnih sredstava za dalji razvoj poslovanja. Kroz izradu ovih 

dokumenata pružena je sveobuhvatna stručna podrška koja je obuhvatila analizu poslovnih 

aktivnosti, definisanje investicionih planova, finansijske projekcije te pripremu kompletne 

dokumentacije potrebne za apliciranje prema nadležnim institucijama i finansijskim 

institucijama. Na ovaj način Razvojni centar nastavio je aktivno doprinositi jačanju kapaciteta 

lokalnih privrednika i stvaranju uslova za realizaciju njihovih investicionih i razvojnih 

planova. 

- B2B Susreti Advantage Austria 

U cilju jačanja međunarodne saradnje i otvaranja novih poslovnih prilika za lokalne privredne 

subjekte, Razvojni centar općine Kakanj je pružio podršku kompanijama sa područja općine 

Kakanj kroz učešće na B2B poslovnim susretima u organizaciji Advantage Austria. Događaju 

smo prisustvovali kao pratnja i stručna podrška lokalnim kompanijama, pružajući asistenciju 

u uspostavljanju kontakata sa potencijalnim poslovnim partnerima, predstavljanju njihovih 

poslovnih kapaciteta te identifikaciji mogućnosti za buduću saradnju sa kompanijama iz 

Austrije i drugih evropskih zemalja. Učešće na ovakvim događajima doprinosi 

internacionalizaciji poslovanja lokalnih firmi, jačanju njihove konkurentnosti i otvaranju 

novih tržišnih mogućnosti, što predstavlja jedan od važnih segmenata podrške Razvojnog 

centra razvoju privrede općine Kakanj. 

Obrazovne institucije 

Tokom izvještajnog perioda nastavljena je kvalitetna i kontinuirana saradnja sa obrazovnim 

institucijama sa područja općine Kakanj, posebno sa srednjim školama. Ova saradnja dodatno 

je unaprijeđena kroz inicijativu razvoja projekta NEXFAB – Inovacijski centar za tehnologije, 

energetsku efikasnost i održivu proizvodnju, u okviru kojeg su potpisani memorandumi o 

saradnji sa relevantnim obrazovnim institucijama, s ciljem jačanja veze između obrazovnog 

sistema i potreba privrede. Kroz ovakav pristup nastoji se stvoriti prostor za praktičnu  



RAZVOJNI CENTAR OPĆINE KAKANJ 
DEVELOPMENT CENTER OF MUNICIPALITY OF KAKANJ 

Ulica/Street: Ulica branilaca bb 
Post code: 72240 Kakanj, BiH 

ID: 4219005160002 
Email: info@razvojnicentar.ba 

Website: www.razvojnicentar.ba 
 

RAZVOJNI CENTAR OPĆINE KAKANJ 
DEVELOPMENT CENTER OF MUNUCIPALITY OF KAKANJ  

Registrovano pri Ministarstvu pravde BiH – Rješenje br. UP09-07-1-430/18, ID broj: 4219005160002 
TRN: SBERBANK BH d.d. broj: 1406031130001379 

www.razvojnicentar.ba 

   

      

  

  

     

 

primjenu znanja, razvoj tehničkih i inovacijskih kompetencija učenika, te dugoročno 

unapređenje obrazovne infrastrukture. 

Pored toga, Razvojni centar je i tokom ove godine nastavio pružati stručnu podršku školama u 

pripremi projektnih prijedloga prema različitim donatorskim i institucionalnim izvorima 

finansiranja. Kroz zajednički rad na razvoju projektnih ideja i pripremi aplikacija nastoji se 

osigurati dodatna sredstva za unapređenje uslova rada, nabavku opreme i modernizaciju 

nastavnog procesa, čime se doprinosi kvalitetnijem obrazovanju i boljoj pripremi mladih za 

tržište rada. 

Nevladine organizacije 

Tokom izvještajnog perioda Razvojni centar općine Kakanj nastavio je pružati stručnu i 

savjetodavnu podršku organizacijama civilnog društva sa područja općine Kakanj, s ciljem 

jačanja njihovih kapaciteta i unapređenja kvaliteta projektnih inicijativa koje doprinose 

razvoju lokalne zajednice. Saradnja sa nevladinim organizacijama odvijala se kroz 

konsultacije, pripremu projektnih prijedloga, povezivanje sa relevantnim partnerima te 

pružanje podrške u procesu apliciranja na javne pozive različitih nivoa vlasti i donatorskih 

organizacija. 

Posebno izdvajamo saradnju sa Udruženjem djece oboljele od dijabetesa tip 1 „Slatka djeca“ 

Kakanj, za koje je Razvojni centar pripremio i predao projektnu aplikaciju na Javni poziv za 

odabir programa/projekata udruženja građana iz oblasti zdravstva – dijabetes, koji se 

finansira/sufinansira iz Budžeta Zeničko-dobojskog kantona za 2025. godinu. Projektna 

aplikacija je bila uspješna, te su za realizaciju planiranih aktivnosti ovom udruženju odobrena 

sredstva u iznosu od 5.500,00 KM. Ova inicijativa ima za cilj unapređenje kvaliteta života 

djece oboljele od dijabetesa, kroz edukativne i društveno korisne aktivnosti, a Razvojni centar 

će i u narednom periodu nastaviti pružati podršku organizacijama civilnog društva u razvoju i 

realizaciji projekata od značaja za lokalnu zajednicu. 

Također, kada su u pitanju sportske organizacije za JUDO KLUB Kakanj smo u protekloj 

godini pripremili 3(tri) uspješne aplikacije za grant sredstva – prema Fondaciji za sport 

Sarajevo – nabavka kimona i opreme za judo (2.000,00 KM), prema Federalnom Ministarstvu 

kulture i sporta – organizacija judo kampa (3.0000,00 KM), te prema Ministarstvu za 

obrazovanje, nauku, kulturu i sport ZDK – organizacija judo turnira Kakanj Open (1.800,00 

KM) 

Također, prethodne godine uspjeli smo da učestvujemo u osnivanju 2 (dvije) nove nevladine 

organizacije na području općine Kakanj. Asistenciju u osnivanju smo pružili smo Udruzi 

„Vukanovići“, te Udruženju Zelena energija Kakanj. 

Također, pohvalićemo se i dobrom saradnjom u polju projektnog menadžmenta, tehničke 

podrške, zajedničkog nastupa, partnerstava i savjetovanja sa organizacijama poput Saveza 

poljoprivrednih Udruženja - Savez KAP, Crveni križ Kakanj, Udruženje žena „Trst“ Tršće, 

Udruženje žena „Safir“ Kučići, Udruženje osoba oboljelih od dijabetesa „Slatki život“ Kakanj 

itd. 

Općina Kakanj 

Kao i u prethodnom periodu, Razvojni centar općine Kakanj protekle godine nastavio je 

ostvarivati intenzivnu i sadržajnu saradnju sa Općinom Kakanj, posebno u oblastima lokalnog 

ekonomskog razvoja, pripreme i implementacije razvojnih projekata, realizacije poticajnih 

programa te povezivanja lokalne zajednice sa međunarodnim donatorima i partnerskim 

institucijama. Ova saradnja predstavlja jedan od ključnih temelja djelovanja Razvojnog 

centra, s obzirom na to da je kroz zajednički rad omogućeno planiranje i realizacija inicijativa 

koje doprinose unapređenju poslovnog okruženja, jačanju poduzetništva i razvoju novih 

razvojnih prilika za građane i privredne subjekte sa područja općine Kakanj. 

U okviru svakodnevne komunikacije i koordinacije sa općinskim službama, posebna pažnja 

posvećena je saradnji sa Službom za privredu, urbanizam i zaštitu okoline, sa kojom je tokom 

godine realizovan veći broj zajedničkih aktivnosti vezanih za pripremu projektnih prijedloga i 

apliciranje na međunarodne i domaće javne pozive. Kao rezultat ove saradnje pripremljena je 

i projektna aplikacija za Javni poziv Kanadskog fonda za lokalne inicijative (CFLI) pod 

nazivom „Moje ruke, moja snaga“. U trenutku izrade ovog izvještaja još uvijek se očekuju 

rezultati evaluacije projektne prijave.  

Također, istaknućemo i intenzivnu i plodonosnu saradnju sa Sektorom za razvoj Općine 

Kakanj, u jačanju kapaciteta lokalnih institucija za privlačenje sredstava iz međunarodnih 

fondova i razvoj novih inicijativa od značaja za zajednicu. 

Pored toga, značajan segment saradnje sa Općinom Kakanj odnosi se na aktivnosti u okviru 

projekta Lokalni ekonomski razvoj (LER) u Bosni i Hercegovini, koji se realizuje uz podršku 

međunarodnih partnera i ima za cilj unapređenje ekonomskih prilika u lokalnim zajednicama 

kroz razvoj inovativnih modela podrške privredi, poljoprivredi i poduzetništvu. U okviru 

ovog programa Razvojni centar općine Kakanj aktivno učestvuje kao partnerska organizacija, 

pružajući stručnu podršku u pripremi i razvoju projektnih inicijativa koje imaju potencijal da 

doprinesu dugoročnom ekonomskom razvoju općine. 

Jedan od najznačajnijih projekata koji se realizuje u okviru LER programa je projekat „Zeleni 

put – zadruge za cirkularnu ekonomiju i održivi turizam“, koji Općina Kakanj implementira u 

partnerstvu sa Gradom Zavidovići. Razvojni centar je aktivno učestvovao u pripremi 

projektne aplikacije, pri čemu je direktor Razvojnog centra bio član projektnog tima 

zaduženog za izradu aplikacije i planiranje implementacije projektnih aktivnosti. Projekat je  

osmišljen s ciljem jačanja lokalne ekonomije kroz razvoj modela cirkularne ekonomije i 

održivog turizma, uz poseban fokus na osnaživanje malih poljoprivrednih proizvođača i 

udruženja žena. 

Planirane aktivnosti u okviru projekta uključuju podršku formiranju i razvoju zadruga, 

zajedničko brendiranje i promociju lokalnih proizvoda, unapređenje tržišnog pristupa za male 

proizvođače, kao i razvoj turističkih sadržaja koji će doprinijeti boljoj valorizaciji prirodnih i 

kulturnih resursa ovog područja. Poseban značaj projekta ogleda se u činjenici da kroz 

koncept cirkularne ekonomije podstiče održivo korištenje lokalnih resursa, jačanje međusobne 

saradnje između proizvođača i stvaranje novih ekonomskih prilika za stanovništvo ruralnih 

područja. 

Ukupan iznos odobrenih grant sredstava za realizaciju ovog projekta prema Općini Kakanj 

iznosi 150.000,00 KM, što predstavlja značajnu finansijsku podršku razvoju lokalnih 

inicijativa u oblasti poljoprivrede, poduzetništva i turizma. Očekuje se da će implementacija 

projekta doprinijeti stvaranju novih oblika saradnje između lokalnih proizvođača, institucija i 

organizacija civilnog društva, te dodatno ojačati kapacitete lokalne zajednice za razvoj 

održivih ekonomskih aktivnosti. 

Kroz ovakve i slične inicijative Razvojni centar općine Kakanj nastavlja aktivno doprinositi 

realizaciji strateških razvojnih ciljeva Općine Kakanj, pružajući stručnu podršku u pripremi i 

realizaciji projekata, povezivanju lokalnih aktera sa međunarodnim partnerima i pronalaženju 

novih izvora finansiranja za razvojne aktivnosti. Kontinuirana saradnja sa Općinom Kakanj 

predstavlja snažan temelj za dalji razvoj lokalne zajednice i potvrđuje opredijeljenost svih 

uključenih aktera ka stvaranju povoljnijeg ekonomskog i društvenog okruženja za građane 

općine Kakanj. 

Javne ustanove – Centar za socijalni rad Kakanj 

U okviru aktivnosti usmjerenih na jačanje saradnje sa javnim institucijama i unapređenje 

kapaciteta lokalne zajednice za korištenje dostupnih razvojnih fondova, ostvarena je značajna 

saradnja sa JU Centar za socijalni rad Kakanj kroz pripremu i izradu projektne aplikacije za 

Javni poziv za dodjelu budžetskih sredstava za 2025. godinu namijenjenih za gradnju novih 

objekata i pomoć za obnovu i uređenje centara za socijalni rad na području Zeničko-

dobojskog kantona. Ova saradnja rezultirala je uspješno pripremljenim i predanim projektnim 

prijedlogom pod nazivom „Adaptacija i renoviranje prostorija Arhiva Centra za socijalni rad 

Kakanj“, koji je od strane nadležnih institucija pozitivno ocijenjen i odobren za finansiranje u 

ukupnom iznosu od 17.848,23 KM. 

Projektom je predviđena adaptacija i renoviranje postojećih prostorija arhiva kroz izvođenje 

različitih građevinskih i zanatskih radova, uključujući keramičarske i molersko-farbarske 

radove, sanaciju zidnih površina, unapređenje ventilacije i higijenskih uslova, te nabavku i  

instalaciju savremene arhivske opreme. Ove intervencije značajno će smanjiti rizik od 

oštećenja ili propadanja arhivskog materijala, koji u velikoj mjeri ima trajni pravni i 

administrativni značaj za rad Centra.  

EDUKACIJE – seminari, webinari i info sesije 

U toku prethodne godine, kao organizacija učestvovali smo na većem broju seminara, info 

sesija i webinara koji se tiču djelokruga rada Udruženja Razvojni centar općine Kakanj.  

POSJETE 

Kada su u pitanju posjete i sastanci možemo se pohvaliti redovnom i veoma dobrom 

komunikacijom sa svim organima Općine Kakanj, javnim preduzećima u općini Kakanj, 

stručnim službama Općine Kakanj, privrednim subjektima iz privatnog sektora, drugim NVO 

u Kaknju, kao i sa svim ostalim faktorima razvoja koji djeluju u našoj općini. Sa pobrojanima 

imamo redovnu komunikaciju i saradnju, te shodno tome obavljamo redovne posjete i 

sastanke.  

INFORMISANJE 

Kada su u pitanju javni pozivi od interesa za subjekte sa područja općine Kakanj, kao i ostale 

informacije (ankete, upiti, obavještenja) redovno vršimo obavještavanje svih subjekata putem 

e-maila i facebook stranice Razvojnog centra općine Kakanj. 

ZAKLJUČAK 

Ukupan iznos odobrenih sredstava po aplikacijama u kojima je učestvovao Razvojni centar 

općine Kakanj sa viših nivoa vlasti u protekloj godini iznosi 370.800,32 KM, što predstavlja 

prosječnu dnevnu vrijednost od 1.015,89 KM. Ovi rezultati potvrđuju strateški značaj 

Razvojnog centra kao ključnog aktera u lokalnom razvoju, koji svojim djelovanjem povezuje 

institucije, privredu, nevladin sektor i međunarodne partnere. 

Proteklu godinu karakteriše intenzivna saradnja sa lokalnim, regionalnim i državnim 

subjektima, kao i izlazak iz tradicionalnih okvira kroz uspostavljanje partnerstava sa 

međunarodnim organizacijama i donatorima. Kroz ove aktivnosti, Razvojni centar je značajno 

ojačao vlastite kapacitete, unaprijedio projektni menadžment i institucionalnu stručnost, te 

osigurao uspješnu implementaciju projekata od strateškog značaja, uključujući i one 

finansirane od strane Evropske unije, čime direktno doprinosi razvoju i prosperitetu lokalne 

zajednice. 

Ovi rezultati ne predstavljaju samo brojke – oni simbolizuju konkretnu dodanu vrijednost za 

građane općine Kakanj, jačanje lokalne ekonomije, unapređenje obrazovanja, socijalne zaštite 

i inovacijskog okruženja. Razvojni centar općine Kakanj ostaje prepoznatljiv kao pouzdan,  




